
Lehen Hezkuntzarako Berrikuntza Proiektuak minorra
Lehen Hezkuntza Graduko 4. mailan eskaintzen da. 
Minor hau didaktika espezifikoei loturiko nahitaezko bost irakasgai
hauek osatzen dute: 
• Zientzia Tailerrak (laborategiko lanketak)
• Lehen Hezkuntzarako Baliabide Matematikoen Tailerra
• Gizarte Zientzien Tailerrak
• Musika, Plastika eta Gorputz Hezkuntzako Tailerrak (arte 

eszenikoen lanketa)
• Kultura Arteko Komunikazioa

ZER IKASIKO DUZUE?

• Arlo espezifikoetan kokatuko zarete: Natura Zientzien, 
Matematikaren, Gizarte Zientzien eta Arteren arlokoen
irakaskuntza-ikaskuntzaren oinarriak eta jakintzak eskuratuko
dituzue.

• Egungo errealitatera egokitzeko beste baliabide batzuk ere 
ezagutuko dituzue: genero eta kultur aniztasuna, euskal
curriculuma...

NOLA IKASIKO DUZUE?

Irakasgaiak, beti ere ikuspegi berritzailea aintzat hartuz, proiektu
bidezko ikaskuntzan, diziplinartekotasunean eta esperientzia
bizipenetan oinarritzen dira. 

Ikaskuntza hauek Practicum III-arekin eta GrAL (Gradu Amaierako Lana) 
-arekin osatzen dira.

Hitz gakoak:
Proiektukako lana
Esperientzia oinarridun tailer lana
Diziplinarteko lana
Berrikuntza proiektuak
Lan autonomia eta talde-lana
Ikerketa prozesuak
Hausnarketa kritikoa

Kreditoak:

30kr.
Kultura Arteko Komunikazioa (6kr.)
LH-ko Baliabide Matematikoen Tailerra (6kr.)
Zientzia Tailerrak (6kr.)
Musika, Plastika eta Gorputz H-ko Tailerrak (6kr.)
Gizarte Zientzien Tailerra (6kr.)

18kr.
Practicum III
12kr.
GrAL

Zientzia Tailerrak

Haurrekin egiteko zientzia tailerrak diseinatzen eta 
inplementatzen. ikasiko duzue, egungo arazo errealetatik
abiatuta, LHko haurrek mundu naturala interpretatzen ikas
dezaten, "zientzia eginez" eta "zientziaz hitz eginez".

Zientiaren irakaskuntza-estrategiarik eraginkorrenak aplikatuko
dituzue. 
Proiektu zientifiko bat ikasle gisa bizitzeko aukera ere izango 
duzue: zuek aukeratutako urmaelari buruzko ikerketa bat.

Horrela praktika zientifikoetan trebatuko zarete, baita 
irakaslearen funtzioan eta haren estrategia dialogikoetan ere. 





LEHEN HEZKUNTZAKO 
BERRIKUNTZA PROIEKTUAK

LH-ko Baliabide Matematikoen Tailerra

Ikasgelako irakaskuntzarako erabilgarri
diren Matematikaren alderdi batzuk
garatzen dira, hala nola: material
didaktikoen eraikuntza edo ohikoak ez
diren bestelako baliabideen erabilpena.

Pentsamendu matematikoa eraikitzen
laguntzeko baliabide fisikoak ezagutu,
egin eta aplikatzen dira.

Joko eta jolasen bidez, Matematikak
eguneroko bizitzan duen presentziaz
ohartarazteko saiakera ere bada.

Gizarte Zientzien Tailerra

Gizarte pentsamendua eta munduarekiko begirada kritikoa 
(des)eraikitzeko ahalegina egingo dugu. Espazioaren eta denboraren 
kontzientzia ahalik eta anitzena geureganatuz.

Ikasleek Gizarte Zientziekin izan dituzten esperientzietatik eta 
oroitzapenetatik abiatuta, hezkuntza esparruan genero-kultura-
arraza-klase bazterketak identifikatzeko betaurrekoak jantziko ditugu. 

Talde kooperatiboetan eta bakarka, Hezkidetza, Euskal kulturgintzaren 
transmisioa/kulturartekotasuna eta Pentsamendu kritikoa ardatzak 
lantzeko proiektuak aztertu eta diseinatuko ditugu, besteak beste.



Kultura Arteko Komunikazioa

Ikasgai honetan jatorri eta kultura aniztasuna gaur egungo eskoletan nola
islatzen den eta nola kudeatzen den kritikoki hausnartuko da. Horrez gain,  
irakaslegaiek norberaren eta besteen kultura zein identitatearen inguruan
kritikoki pentsatzeko gakoak eskainiko dira. 

Gogoeta horietatik abiatuta, kultura arteko hezkuntzak eta hezkuntza
antiarrazistak zein oinarri izan behar dituzten sakonduko dugu, eta gaur
egungo eskoletako errealitateari erantzuteko tresnak eskainiko dira: 
arloetan nola txertatu kulturarteko ikuspegia, nola egin harrera egokia
ikasle etorri berriei, eta abar. 

Musika, Plastika eta Gorputz Hezkuntzako Tailerrak
Arte Eszenikoak Lehen Hezkuntzan

Musika, Plastika eta Gorputz Hezkuntzako Tailerrak irakasgaiean arte eszenikoak
landuko dira, ikasleen gogamenetik abiatuz gizarte garaikidearekin lotutako
problematikak arte eszenikoen bitartez landu eta eskenaratzeko lan guztiak eginez. 

Arte eszenikoak adierazpide aberatsa dira LH-ko irakaskuntzan, besteak beste, 
sormena, adierazpena eta mugimendua landuz. Era berean, arte eszenikoak hainbat
problematika garaikide lantzeko balaibide pedagogiko interesgarriak dira, garapen
pertsonal zein komunitarioa indartuz. 

Hau honela, irakasgai hau arte eszenikoen tailer modura planteatzen da, lehenik, arte
eszenikoekin lotutako tailer eszpezifiko batzuek garatuz, eta ondoren, taldeka, sortze
lan bat diseinatuz, garatuz eta taularatuz.

